
2026.07.13.- Herritarrek NANa edota pasaportea egiteko aukera izango dute
Andoainen bertan uztailaren 23an, ostegunez, VIDOC unitate mugikorra egongo
baita egun horretan herrian. 

Zerbitzua erabili ahal izateko, ordea, aurretiazko hitzordua izatea nahitaezkoa
izango da. Hitzorduak uztailaren 13tik 21era eskatu ahal izango dira, Udalaren
webgunean, edo telefonoz, astelehenetik ostiralera, 10:00etatik 13:00etara, 943 300
829 zenbakira deituta. 

Antolaketa egokia bermatzeko, pertsona bakoitzak eta tramite bakoitzak hitzordu
propioa beharko du. Horrek esan nahi du, adibidez, pertsona batek NANa eta
pasaportea egin nahi baditu, bi hitzordu erreserbatu beharko dituela; era berean,
guraso batek bere seme edo alabarekin bi dokumentuak egin nahi baditu, guztira
lau hitzordu beharko dira. 

Ordainketa eskudirutan soilik egin ahal izango da. NANaren tasa 12 eurokoa izango
da eta pasaportearena 30 eurokoa. 

Adingabeei dagokienez, NANa egiteko nahikoa izango da gurasoetako bat
bertaratzea, baldin eta adingabeak 14 urte baino gutxiago baditu. Pasaportea
egiteko, ordea, bi gurasoen presentzia beharrezkoa izango da, salbu eta
gurasoetako batek guraso-ahal esklusiboa duela egiaztatzen badu. 

Zerbitzua Udaltzaingoaren aparkalekuan jarriko da, Extremadura kalea 11 helbidean.
Sartzeko, erabiltzaileek Udaltzaingoaren eraikinaren ondoko aparkalekurako sarrera
erabili beharko dute; hesiaren atea irekita egongo da. Irisgarritasun-premiak
dituzten pertsonek, berriz, Alkartasuna kaleko sarreratik izango dute sarbide
zuzena.

Ezinbestekoak
Zerbitzua hitzorduarekin bakarrik erabil daiteke.
Hitzorduak uztailaren 13tik 21era eskatu behar dira.
Tramite bakoitzak hitzordu propioa behar du.
Ordainketa eskudirutan soilik egingo da.

Informazio gehiago eta hitzorduak:
Andoaingo Udalaren webgunean: https://labur.eus/Andoain_hitzorduak 
edo 943 300 829 telefono zenbakia. 

